
KOMUNIKADU IMPRENSA  
 27 Maiu 2020 
 
ConocoPhillips Finaliza Prosesu hodi Fa’an Partisipasaun sira iha Austrália-Oeste  
  
HOUSTON – ConocoPhillips (NYSE: COP) ohin anunsia finalizasaun ba fa’an ninia subsidiárius ne’ebé 
mantein nia ativus no operasaun sira iha Austrália-Oeste nian ba Santos. Valór totál ba venda ne’e inalterada; 
nu entantu, iha koneksaun ba fexamentu, ConocoPhillips no Santos konkorda atu halo reestruturasaun ba 
pagamentu sira, nune’e, dolares Amerikanu tokon $125 hosi dolares Amerikanu biliaun $1.39 ne’ebé anunsia 
orijinalmente nu’udár pagamentu inisiál ho osan ne’e sei alokadu ba pagamentu ida iha dívida ne’ebé sei selu 
bainhira hetan ona desizaun finál ba investimentu iha projetu dezenvolvimentu Barossa ne’ebé propoin. Ida-
ne’e hasa’e totál dívida ne’ebé atu selu ba ConocoPhillips bainhira hetan ona desizaun finál ba investimentu 
nian ho valór tokon $200.  
  
Bazeia ba data efetivu 1 Janeiru 2019, ajustamentu abituál ba konkluzaun no mós aumentu iha alokasaun ba 
pagamentu finál hosi desizaun investimentu nian, kompañia simu ona reseitas líkidu iha osan maizumenus 
dolares Amerikanu tokon $765 iha trimestre atuál. Ho esperansa katak reseitas hosi transasaun ne’e sei utiliza 
ba fins korporativus jerál nian. 
 
“Santos iha prezensa ne’ebé forte iha Austrália nia indústria minarai no gás no nia sai nu’udár kó-empreendedór 
ida iha projetu sira Bayu-Undan, LNG Darwin no Barossa nian. Ami haksolok tebes atu taka venda ida-ne’e ho 
empreza Australiana ida ne’ebé sei ajuda hodi hatutan dezenvolvimentu ba Austrália nia rekursus minarai no 
gás.,” dehan Matt Fox, vise-prezidente ezekutivu no diretór operasionál. “ConocoPhillips hetan ona susesu iha 
operasaun lokál sira durante dékada rua resin iha Austrália no ami espera atu kontinua ami-nia prezensa iha 
nasaun ne’e ho ami-nia projetu Australia Pacific LNG no mós atividades esplorasaun nian.” 
 
Produsaun sira asosiadu ho ativus ne’ebé fa’an daudaun ne’e ho média maizumenus barríl rihun 46 hosi 
ekivalente minarai kada loron (MBOED) ba fulan tolu primeiru hosi tinan 2020 nian, no rezervas provada 
maizumenus hamutuk barríl tokon 17 hosi ekivalente minarai (BOE) iha tinan 2019 nia rohan.  
 
 

--- # # # --- 
  
Kona-ba ConocoPhillips 
 
Sediada iha Houston, Texas, ConocoPhillips hala’o operasaun no atividades iha nasaun 17, ho valór totál ativus 
hamutuk dolares Amerikanu biliaun $65, no funsionáriu maizumenus nain 10,400 iha 31 Marsu 2020. 
Produsaun, esklui Líbia, atinji média MBOED 1,278 ba fulan tolu ne’ebé taka iha loron 31 Marsu 2020, no 
rezervas provadu hamutuk BBOE 5.3 iha 31 Dezembru 2019. Atu hatene informasaun liutan, ba iha 
www.conocophillips.com. 

